
Nakakalulong ang mga gamot na opioid at kahit sino ay 

nanganganib na magkaroon ng sakit sa paggamit ng opioid. 

Panatilihing ligtas ang sarili at ang ibang tao sa pamamagitan 

ng paglimita ng paggamit nito, pagtapon ng lahat ng hindi 

nagamit na gamot, at pag-alam kung paano makikilala ang 

mga palatandaan ng sakit sa paggamit ng opioid.  

739 na pagkamatay (2017)  

1,615 naospital dahil sa labis na dosis (2017)  

14,389 na pagpasok sa ospital para sa sakit na dahil sa 

paggamit ng opioid (2015)  

324,000 indibidwal na may edad 12 pataas na gumamit ng mga opioid sa maling 

paraan sa nakaraang taon (2016)  

Mga Kinakailangan Para sa 

Pagreseta ng Opioid sa 2018  
Sa pagitan ng mga taong 1999 hanggang 2016, higit sa 

200,000 katao sa Estados Unidos ang namatay mula sa labis na 

dosis na may kaugnayan sa inireresetang opioid (Centers for 

Disease Control and Prevention o CDC, Mga Sentro sa 

Pagkontrol at Pag-iwas sa Sakit, 2017). Ipinasa ang isang batas 

ng Estado ng Washington noong 2017 na nag-aatas ng  

pagbuo ng mga panuntunan para sa pagreseta ng mga  

opioid bilang tugon sa krisis sa opioid ng estado.  

Ang kailangan mong malaman 

bilang isang pasyente  

• Maaaring may mas mahigpit na mga patakaran 

tungkol sa mga opioid ang mga indibidwal na mga 

provider, praktis o gawain, sistema, botika, at  

kompanya ng insurance ng pangangalagang 

pangkalusugan 

• Alamin ang iyong reseta, palaging sundin ang mga 

tagubilin, at huwag kailanman uminom ng mas  

madami sa nakareseta. 

• Kapag ginagamit ang mga opioid sa loob ng matagal 

na panahon, maaaring dumepende dito ang iyong 

katawan. Maaari ring mabawasan ang bisa ng mga 

opioid sa paglipas ng panahaon habang nasasanay 

dito ang iyong katawan. 

• Ang patuloy na paggamit ng mga opioid sa panahon 

ng paggamot para sa subacute pain ay maaaring 

humantong sa chronic (talamak) na paggamit ng  

opioid. 

• Tanungin ang iyong provider ng pangangalagang 

pangkalusugan tungkol sa mga alternatibong opsiyon 

sa paggamot ng pananakit.  

Mga Estadistika Kaugnay ng  

Opioid sa Estado ng Washington  



Ang mga karaniwang uri ng opioid ay oxycodone, hydrocodone, codeine, tramadol, fentanyl, morphine, at methadone. 

Maaaring ireseta ng mga provider ng pangangalagang pangkalusugan ang mga opioid na gamot upang gamutin ang 

katamtaman hanggang malubhang pananakit, ngunit maaari itong magkaroon ng mga side effect at seryosong  

panganib sa kalusugan, tulad ng tolerance (pagkawala ng epekto ng gamot), pisikal na pagdepende sa gamot, sakit sa 

paggamit ng opioid, at labis na dosis.   

 

Mahalaga na sundin ang mga tagubilin sa gamot kapag gumagamit ng mga opioid at palaging maging tapat sa iyong 

provider ng pangangalagang pangkalusugan tungkol sa ibang mga gamot na maaaring ginagamit mo. Dapat mong 

iwasan ang pag-inom ng alak o pagpapaandar ng mabigat na makinarya kapag gumagamit ng mga opioid na gamot.  

Ano ang mga panganib?  

• Sakit sa paggamit ng opioid  

• Pisikal na pagdepende sa gamot  

• Mga pagkahulog at aksidente 

• Mas mataas na pagkasensitibo sa 

pananakit 

• Labis na dosis  

Maaaring mas mataas ang 

panganib kung:  

• Buntis 

• May kasaysayan sa paggamit ng droga 

• Ang edad ay higit sa 65 

• May mga kondisyon sa kalusugang 

pangkaisipan 

• Ginagamit kasabay ng iba pang gamot 

(hal: pampatulog o para sa 

Mga posibleng side effect  

• Pagkaduwal, pagsusuka, at tuyong 

bibig 

• Kahirapan sa pagdumi 

• Pagkaantok at pagkahilo 

• Pagkalito 

• Withdrawal— mula sa pag-inom ng 

mga opioid o bilang side effect dahil 

tinigil ang pag-inom nito. 

• Kung ang isang tao ay nasa  

mababang dosis ng mga opioid, 

maaaring hindi niya mapansin ang 

anumang palatandaan ng  

dependensiya o withdrawal kapag 

tinigil ang pag-inom nito.  

Ligtas na pagtago  
• Huwag kailanman ibahagi o ibenta 

ang iyong mga gamot na opioid 

• Itago ang mga gamot na opioid 

nang nakakandado o sa isang ligtas 

na lokasyon 

• Itago ito nang hindi naaabot ng mga 

bata at nang hindi nakikita ng iba 

• Panatilihin ito sa orihinal na bote 

nang nakadikit ang label  

Wastong pagtapon  
Hindi mo kinakailangang gamitin ang lahat ng 

iyong gamot na opioid. Upang malaman ang 

pinakamalapit na lokasyon sa pagbalik ng 

gamot (take-back location) para sa wastong 

pagtapon ng mga hindi nagamit na gamot, 

mangyaring bisitahin ang:  

• takebackyourmeds.org      

• med-project.org  

• doh.wa.gov/safemedreturn  

Alamin. Magkaroon ng kamalayan. Huwag kailanman 

magbahagi.  


